
EKITUNDU A (OBUBONERO 40)
Ddamu ebibuuzo byonna ebikuweereddwa mu kitundu kino.

1(a)	Ddamu owandiike sentensi zino wammanga ng’ogenda osaza ku mpeekera nnakongezakikolwa.								(obubonero 05)

(i) Omusomesa waffe atubonereza buli lwe tutakola mulimu gw’aba atuwadde.

(ii) Omusibe gwe baatutte ng’emikono bagisibidde emabega atolose.

(iii) Omulenzi gw’asinga okwagala teyamusangayo gye yamuleka.

(iv) Tebaamuwadde ssente za kukozesa kubanga yagwa ebibuuzo.

(v) Ndumuzaalira omwana bwalinzimbira ennyumba.

1(b)	Gatta sentensi zino ng’okozesa Nnakasigirwa entabaluganda enkozi ne Nnakasiba.
											(obubonero 05)
(i) Omusujja gubadde gumuluma, omusujja gumusse.

(ii) Omulenzi yavuma nnyo Nakate. Omulenzi awasizza Nakate. 

(iii) Omulenzi yamufunyisa olubuto. Omulenzi baali basoma naye mu kibiina.

(iv) Oluguudo baluggadde. Oluguudo lwazzemu ebinnya. 

(v) Abantu beesiga Katonda. Abantu bagenda kuwangula.

1(c)	Soma emboozi eno wammanga oggyemu amannya agalimu era olage embu z’amannya mwe gagwa.							(obubonero 06)

	“Bwe natuuka wabweru ne ndyoka mannya nti nkobe y’ebadde ewuuna, kubanga nasanga bannange bonna batidde era nga bonna boogera ekyo. Nawulira nga ntidde nnyo era amangu ago entuuyo ne zitandika okumpitamu.”



1(d)	Sentensi zino wammanga ddamu oziwandiike ng’ozizizza mu kyesirikidde.
											(obubonero 05)
(i) Abantu baalya emmere nnyingi nnyo mu lumbe lwa Kiwoomamagaaya.

(ii) Omugole yazinye amazina agaabuuzeeko katono okusuula ekidaala.

(iii) Baamuyise agende yeewozeeko ku by’okufuuyisa ku kkubo.

(iv) Ekiseera kyatuuka ne bagikwatako.

(v) Lwaki toyagala nkutunuulire?

1(e)	Ddamu owandiike sentensi zino ng’ogoberera amateeka agafuga empandiika y’oluganda entongole.							(obubonero 04)

(i) Omu kw’abo abawala gwe njagala.

(ii) Ennaku zino eby’ennyanja tebikyagulikako.

(iii) Newankubadde arabika buluungi, naye abulidwa omusajja amutwaala.

(iv) Omukyala oyo abantu bamuyisamu amaaso. 

1(f)	Sentensi zino wammanga ddamu oziwandiike ng’ozitadde mu muntu asooka mu bungi.										(obubonero 03)

(i) Yalya emmere nnyingi ku mukolo.

(ii) Gye mbeera teri basezi.

(iii) Nkwagaliza okuyita obulungi ebibuuzo bino.

1(g)	Wandiika ammanya agali mu sentensi zino mu bungi.			(obubonero 02)

(i) Bulijjo olina okwera oluggya nga tonnasimbula.

(ii) Eddagala lye yamira teryamuyamba. 
EKITUNDU B
Kola nnamba 2, 3 ne 4 ng’ogoberera ebikuweereddwa

Kola 2(a) oba 2(b)	

2(a)	Nnyonnyola bulungi emiganyulo Abaganda ab’edda gye baafunanga mu mpisa y’okuwasa n’okufumbirwa. 						(obubonero 20)

Oba

2(b)	Nyonnyola ku bulombolombo obwekuusa ku balongo mu mpisa z’Abaganda. 
												(obubonero 20)

Kola 3(a) oba 3(b)	

3(a)	Nnyonnyola amakulu g’ebisoko bino wammanga agoomunda.		(obubonero 10)
(i) Okulya emyungu obuteesokoola. 

(ii) Okuzaala gannemeredde.

(iii) Okuba emponga byoya.

(iv) Obudde okuvaako eddiba.

(v) Enswa okugoba ennyonyi. 

3(b)	Ebisoko ebikuweereddwa bikozese mu sentensi eziggyayo obulungi amakulu gaabyo.									(obubonero 06)
(i) Okusambira emabega ng’ejjanzi.

(ii) Okubeera embuyaga ezikaza engoye.

(iii) Okulinny a eggere mu bintu.




Kola 4(a) ne 4(b)	

4(a)	Maliriza engero zino nga bwe zoogerwa.					(obubonero 06)

(i) Mpaawo magombe gazza ……………………………..

(ii) ……………………. Kaliibwa na mbiro.

(iii) Atakulekera naawe tomulekera, ………………………

4(b)	Londa engero nnya(4) ku zino owe amakulu gaazo agoomunda.	(obubonero 08)
	
(i) Embwa engizzi ezaala enkolya.

(ii) Zitemwa kumu ne zaawukanya emibala.

(iii) Agamyuka omutezi, n’akasolo.

(iv) Wambwa abuze. Nga n’ebigobero. 

(v) Akabibi akatono, kakira ekyosi.

EKITUNDU C
Ddamu ekibuuzo kimu okuva mu kitundu kino ng’okiggya mu nnamba 5, 6 oba 7

Kola 5(a) oba 5(b)	

5(a)	Eggwanga Buganda ne Uganda okutwaliza awamu liganyulwa litya mu buweereza bwa kaswa?									(obubonero 20) 

Oba

5(b)	“Okuva edda lyonna Abaganda tebaakolanga kintu nga temuli magezi gakyekweseemu.” Nnyonnyola engeri amagezi ago bwe galagibwa mu kimu ku bitabo bya Kaswa mu kutta enswa. 					(obubonero 20)


Kola 6(a) oba 6(b)

6(a)	Obuweereza bwa Busuulwa buyambye butya mu kukulakulannya eby’enjigiriza mu ggwanga.									(obubonero 20)

Oba

6(b)	“Bw’osoma ebwandiiko bya Busuulwa otegeera nga bw’ayagaliza ensi ye okubeera ennuŋŋamu.” Kakasa endowooza eno.					(obubonero 20)

Kola 7(a) oba 7(b)

7(a)	Ntanda ki Matovu gy’asibiridde abavubuka b’omulembe Omutebi?	(obubonero 20)

Oba

7(b)	Obuweereza bwa Matovu bwongedde ttofaali ki ku kugaggawaza eggwanga lye?
												(obubonero20)

